
Nħossuna milquta mill-ħniena li biha l-Knisja,  bis-sensittività tagħha ta’ omm, tħabbtilna fuq il-bieb tagħna illum: Erġa’ lura lejn Alla; kun rikonċiljat ma’ Alla.  Twebbisx qalbek; isema’ leħen il-Mulej.  Idħol kif kif int quddiem Alla: midneb.  Żvojta qalbek u għamel spazju għall-Mulej biex jidħol.  Il-Knisja titkellem magħna bħal omm u tridna li nidħlu f’dan iż-żmien tar-Randan bl-għan li nimxu lejn il-Mulej tagħna, noħorġu biex niltaqgħu miegħu. Din il-laqgħa ssir fil-qalb tagħna.  U għalhekk il-Knisja tipprovdilna dan il-perjodu – żmien biex innaddfu qalbna minn dawk il-ħwejjeġ kollha li jaljenawna u jtellfuna minn din il-laqgħa.

Fl-evanġelju Ġesù jgħidilna li din mhix kwestjoni li nirtukkaw ruħna, imma li nibdluha – bl-għoti tal-karità u bis-sawm, b’attitudnijiet ta’ qadi u ta’ distakk, u bit-talb.  Ħa nagħmlu spazju fil-qalb tagħna biex din il-laqgħa sseħħ.  Imma oqgħodu attenti, tagħmlux dan biex tidhru, għaliex l-għadu tan-Nisrani hija l-ipokrezija.  Ġesù jrid li jkollna qalb miftuħa.  Huwa ma jistgħax jaċċetta attitudnijiet ta’ ipokrezija.  Huwa għalhekk li jgħidilna biex innaddfu qalbna mill-ħaxix ħażin.  “Imma kif, Mulej?”   U huwa jwieġeb, “Bit-talb, bil-penitenza u bil-karità.”    Iva li tqaċcat il-ħaxix ħażin mill-fond huwa iebes, imma dan huwa l-mod kif qalbna tħejjina għal dik il-laqgħa mal-Mulej.
Erġa’ lura lejn Alla.  Ħalli lilek innifsek li tkun rikonċiljati ma’ Alla.  Twebbisx qalbek.  Isma’ leħen il-Mulej tiegħek, u għamel spazju f’qalbek biex inti tkun tista’ tiltaqa’ miegħu.
Miġjub għall-Malti minn Joe Farrugia.
